Дәрис  мавзуси:Махтинишим мениң- Қазақстан
Дәрис мәхсити: А)Оқуғучиларға Қазақстанниң рәмизлири,йери,хәлқи   тоғрисида   чүшиник бериш.    Ә) Оқуғучиларниң пикир  қилиш, әстә  сақлаш.байқаш қабилийәтлирини  риважландуруш.     Б) Оқуғучиларни  өз  Вәтинини, йерини қәдирләшкә,һөрмәтләшкә,инақлиққа,вәтәнпәрвәрликкә  тәрбийәләш.
Қоллинидиған усул: чүшәндүрүш,сола-жавап,сөһбәт
Дәрис  түри:  Сөһбәт
Көрнәклик: Қазақстан  рәмизлириниң сүрәтлири,рәмизләрниң  авторлириниң  сүрәтлири,хәритә,Қазақстан йери тоғрисида  сүрәтләр.

                                  Дәрисниң  бериши:
І.Уюштуруш  қисми.
Саламлишиш.
Гимн. Оқуғучилар  һәммиси  бирликтә Қазақстан  Жумһурийитиниң  гимнини   орунлайду.
Һөрмәтлик  оқуғучилар  әң  авал  һәмиңларни йеңи  оқуш жилиңлар  билән  тәбрикләймән.
ІІ.  Асасий  қисим.
-Әнди  балилар, бүгүнки тәрбийә  саатимиз «Махтинишим мениң-Қазақстан»  мавзусида  бүгүнки дәрисимизни  башлаймиз.
-Балилар,  силәр  қайси  йәрдә  яшайсиләр?
-Мана  балилар  биз һәмимиз  Қазақстан  Жумһурийитидә  яшаймиз.
-Қазақстан  Жумһурийитиниң  Президенти  ким?
-Дурус,Нурсултан  Әбиш  оғли  Назарбаев.( сүритини  көрситиш.)
-Бизниң  пайтәхтимиз қайси шәһәр?
-Астана.  Астана йеңи, чирайлиқ гөзәл  шәһәрләрниң бири. (Астана  тоғрисида буклет,рәңлик сүрәтләрни көрситиш) 
Қазақстан  Жумһурийитиниң  йери  кәң таша, байлиғи көп.Бизниң  йеримиздә  пайдилиқ  қезилмилар  чиқиду. -Қараңлара   мана  мону Қазақстан  йерини егиләп  ятқан йәр. Қанчелик  кәң   әң  көп  йәрни  егиләп  ятиду. (Қазақстан  хәритиси бойичә көрситиш.)
Бу  йәрдә  дәриялар,көлләр,деңизлар,егиз  тағлар, орманлар  бар.
Қазақстан  өз мустәқилигини алғандин кейин  өзигә  хас  мәмликәтлик  рәмизлириму  бар: улар  гимн, герб,туғ. (сүрәт бойичә көрситиш.)

 Қазақстан  Жумһурийитини  гимниниң  авторлири:  сөзини  язған: Жумекен  Нәжімеденов,Нурсултан  Назарбаев.  Музыкисини  язған: Шәмші  Қалдаяқов.

Қазақстан  Жумһурийитиниң  мәмликәтлик  туғи: Автори: Шакен  Ниязбеков.(сүритини  көрситиш.) Туғ  көк  рәңдики тоғра  булуңлуқ  рәхтни  ипадиләйду.Униң  оттурисиға  қуяш  нурлири әкис етилгән. Қуяш  нурлириниң  астиға пәрваз қиливатқан бүркүт  тәсвирләнгән. Қуяш,униң нурлири  вә  бүркүт   алтун  рәңгидә  әкис етилгән.Туғниң  сол тәрипидә  қазақ  хәлқиниң  нәқиши әкис етилгән. Көк  рәң  очуқ  асманни течлиқ, хатиржәмликни  көрситиду.

Қазақстан  Жумһурийитиниң  дөләт  герби: Авторлири: Шота  Уәлиханов, Жандарбек   Малібеков  Униңда  көк  фондики чаңғирақ  тәсвиридин ибарәт.Униңдин  тәрәп-тәрәпкә  күн  шолиси кәби  уықлар  тарайду. Чаңғирақ  билән  уықлар  течлиқни,хәлиқләр  бирлигини  көрситиду. Гербта  қедимий  қанатлиқ  ат  тәсвирләнгән. Ат  адәмниң  ишәшлик  дости  вә  қол қанити. Гербниң  жуқарқи  қисмида болса  «Қазақстан» дегән сқз  әкис етилгән. Башақ-Вәтинимизниң  байлиғиниң  рәмзи. ( сүрәт  бойичә  көрситиш.)
Қазақстан  1991-жили  өз  мустәқилигини  алған.Мана  бийил 2011-жили  Қазақстан  Жумһурийитиниң  өз  мустәқилигини  алғиниға  20  жил  толуп олтириду. Мана  20  жил  давамида   бизниң  Президентимиз  көплигән  утуқларға  егә болди.Қазақстан  20 жил  давамида көп  тәрәқий  әтти,хәлиқниңму  турмуш-жағдийи  яхшиланди.Қазақстанда  көп  миләт вәкилири  яшайду.Улар  инақлиқта,достлуқта,бирликтә  яшап келиватиду.
-Силәр  қандақ  милләт  вәкилирини  билисиләр?
-Дурус, қазақ,уйғур,өзбәк,татар,қирғиз,орус,украин,немис,корей  в.б.  миләт  вәкиллири  инақлиқта  яшайду.
Силәрму  Дөләтниң  яхшилиғида  өз ана тилиңларда  оқуп билим  алисиләр.
  -Силәр  қазақстан  тоғрисида  қандақ  шеирларни  билисиләр?
Оқуғучиларға  өзлири билгән  шеирларни ейқузуш. 
  ІІІ.Йәкүнләш  қисми.
Шуниң  билән  силәр Қазақстан  Жумһурийи  тоғрисида  чүшиник  алдиңлар.
Соал-жавап:
- Қени  ким  хәритидин  Астана   шәһирини көрситиду?
- Қазақстан  Жумһурийитиниң  Президенти  ким?
- Бийил  Қазақстаниң  мустәқилик  алғиниға  қанчә  жил толиду?
 Оқуғучиларниң   жаваплирини  тиңшаш,йәкүнләш.




